
Wythnos yma 
Eisteddfod Genedlaethol yr Urdd 

Pob dymuniad da i bawb o’r ysgol fydd yn cystadlu wythnos nesaf yn Eisteddfod 
Genedlaethol yr Urdd ym Margam. Rydym yn dymuno’n dda i Heti yn yr unawd 
Cerdd Dant bl 2 ac iau, Morus yn yr unawd Cerdd Dant bl 5 a 6 ac yn yr Alaw 
Werin bl 6 ac iau, Teifi a Nel yn y ddeuawd bl 6 ac iau a’r ddeuawd Cerdd Dant bl 
6 ac iau, Caio Ifan yn y ddawns stepio unigol bl 9 ac iau, Joseph Sweeney yn y 
Cogurdd, y Parti Cerdd Dant, y ddawns aml gyfrwng a’r Gân Actol. Rydym yn falch 
iawn o’r holl ddisgyblion fydd yn cynrychioli Ysgol Treganna yn yr Eisteddfod 
Genedlaethol wythnos nesaf. Mawr yw ein diolch i staff yr ysgol sydd wedi bod 
wrthi yn hyfforddi’r disgyblion. Bydd y cystadlu yn fyw ar S4C CLIC, felly cofiwch i 
wylio! 

Ardaloedd allanol bob dosbarth 
Yn ystod y diwrnod HMS heddiw mae’r staff wedi bod wrthi yn ail strwythuro ac yn 
adnewyddu ardaloedd allanol pob dosbarth. Rydym yn ddiolchgar i’r GRHA am 
ariannu’r gwaith yma ac am ein helpu i gyfoethogi addysg y disgyblion. Mae 
datblygu’r ardaloedd yma yn flaenoriaeth i ni fel ysgol a bydd yr ardaloedd yma yn 
cael eu defnyddio fel rhan o strwythur Continwwm Chwarae’r ysgol. Mae ein 
Continwwm Chwarae yn seiliedig ar ddarparu profiadau byw ac ymchwilgar i’r 
disgyblion er mwyn hybu eu hannibyniaeth a’u mentergarwch. Diolch i’r staff am 
eu gwaith caled yn datblygu’r ardaloedd yma. 

Hanner tymor 
Gwyliau hanner tymor hapus i deuluoedd Treganna. Gobeithio gwnaiff pawb 
fwynhau a chael cyfle i ymlacio. Byddwn yn croesi pawb nol i’r ysgol ar ddydd Llun 
yr ail o Fehefin. 

Ysgol Treganna 
Cylchlythyr wythnosol

23AIN O FAI

Calendr 

Diwrnod HMS 
23/5/25 

Gwyliau 
hanner tymor 

28/5/25 

Ysgol yn ail 
ddechrau i 

bawb 
2/6/25 

Makaton 

Dyma arwydd Makaton yr wythnos. Rydym yn 
annog pawb yn yr ysgol i ymarfer a defnyddio’r 
arwydd yn ystod yr wythnos. Diolch i ddisgyblion y 
dosbarth Meithrin am ddangos i ni sut i wneud yr 
arwyddion yma. 

Adroddiad Blynyddol y Llywodraethwyr i Rieni 23-24 

Mae Adroddiad Blynyddol y Llywodraethwyr i Rieni 23-24 ar ein gwefan 
ysgol yn yr adran “Amdanom ni”, “Y Llywodraethwyr”.  

Diolch yn fawr i’r llywodraethwyr am eu cefnogaeth a’r cymorth maent yn 
rhoi i’r ysgol. 

Lles yn Ysgol Treganna 
Mae lles eich plentyn a’u hapusrwydd yn yr ysgol yn flaenoriaeth i ni yma yn 

Ysgol Treganna. Dyma strwythur arweinyddiaeth lles yr ysgol. Os oes gennych 
bryder am eich plentyn neu os hoffech siarad gydag aelod o staff 

gofynnwn i chi e-bostio ysgoltreganna@caerdydd.gov.uk a byddwn yn 
trosglwyddo’r neges i arweinydd cymuned eich plentyn. 

Erwain Alaw                                 Elin James                                     Emsyl Llwyd 

Arweinydd Cymuned Pwyll                          Arweinydd Cymuned Manawydan                          Arweinydd  Cymuned Branwen           

Patrwm Iaith  

Dyma batrwm iaith yr wythnos ar ôl hanner tymor 
Cefais i…yn ystod y gwyliau 

Her 
Hoffwn i gael.. 

Testun trafod yr wythnos 
Ar fy niwrnod delfrydol hoffwn i… 

Cân yr wythnos 
Chei di fyth - Cordia 

Idiom yr wythnos 
Does dim dwywaith amdani 

Beics a Sgwteri 

Disgyblion y dosbarth derbyn i flwyddyn 6 

Os ydy eich plentyn yn dod a sgwter neu feic i’r ysgol, gofynnwn yn garedig i chi, 
neu eich plentyn, i roi’r beic neu’r sgwter yn y storfa feiciau sydd wedi’i lleoli ym 
maes parcio’r ysgol, ger y brif dderbynfa. 

 Ar ôl hanner tymor ni fyddwn yn caniatáu i ddisgyblion adael beiciau a sgwteri 
yng nghorlannau’r dosbarthiadau.  

Diolch yn fawr am eich cefnogaeth. 

